
 

 

ᐊᖏᔪᖅᑳᑉ ᒥᙳᐃᖅᓯᑲᓚᐅᕐᓂᕐᒧᑦ ᑐᔅᓴᒐᔅᓴᖅ 2020 

 

ᑎᑎᕋᕐᕕᒋᔭᐅᔪᑦ ᑲᑎᒪᔩᑦ ᐊᒻᒪᓗ ᐃᓚᒃᓈᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, 

 

ᐃᑳᖅᑎᓪᓗᑕ ᑭᖑᓪᓕᖅᐹᖅ ᑕᖅᑭᒋᔭᐅᔪᑦ 2020−ᒧᑦ, ᐱᔾᔪᑎᒋᓪᓗᑕ ᐊᐅᓚᑦᑎᔨᓗᒃᑖᑦ ᖁᔭᓐᓇᒦᕈᒪᕗᖓ ᐃᑲᔪᖅᓯᒪᔪᑦ 

ᐃᓅᓯᒥ ᐊᒻᒪᓗ ᐃᖅᑲᓇᐃᔮᔅᓴᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑖᔅᓱᒪ ᐅᑭᐅᖓᓂ. ᓇᓕᐊᑐᐃᓐᓇᖅ 

ᑲᑐᔾᔨᖃᑎᒌᖑᔪᑦ, ᓄᕙᖕᓇᒡᔪᐊᖅ ᐳᕕᕆᓐᓇᖅᑐᐊᓗᒃ-19 ᐋᓐᓂᐊᕐᓇᖅ ᐊᑲᐅᙱᓕᐅᕈᑕᐅᓯᒪᔪᑦ ᐊᐅᓚᔨᑦᑕᑦᑎᓐᓄᑦ 

ᑖᔅᓱᒪ ᐅᑭᐅᖓᓂ. ᐸᕐᓇᐅᑎᕗᑦ ᐊᐅᓚᓗᒋ ᒪᓕᒐᓕᕆᓂᕐᒧᑦ ᖃᐅᔨᒪᔨᒻᒪᕆᐅᓂᕐᒧᑦ ᑭᒃᑯᑐᐃᓐᓇᓄᑦ ᐱᔪᒪᔭᖏᓐᓄᑦ. 

ᑕᒪᓐᓇ ᓄᑖᒥ ᑐᑭᓕᐅᖅᓯᒪᔪᑦ ᐅᑭᐅᖑᔪᒥ, ᓴᐳᒻᒥᓗᒋᑦ ᑭᒃᑯᑐᐃᓐᓇᐃᑦ ᒫᓐᓇᐅᔪᖅ ᐃᓚᖃᓕᑦᑐᖅ ᐃᓅᖃᑎᒌᓐᓂᕐᒧᑦ 

ᐅᖓᓯᒋᐊᕐᓂᕐᒧᑦ, ᑭᒡᓕᖃᖅᑎᑕᐅᔪᑦ ᑲᑎᖃᑎᒌᓐᓂᕐᒧᑦ, ᐊᒻᒪᓗ ᖃᓃᑦ ᐳᓚᖓᑎᒋᐊᖃᕐᓂᕐᒧᑦ.  

ᐊᒃᓱᕈᕐᓇᖅᑐᑦ ᓴᖅᑭᑎᑕᐅᓯᒪᔪᑦ ᐋᖅᑭᒋᐊᕐᓗᒋᑦ ᐊᐅᓚᓂᕗᑦ. ᐋᖅᑭᒋᐊᖅᓯᒪᔭᕗᑦ ᒪᓕᒃᑕᐅᔭᕆᐊᖃᖅᑐᑦ ᒪᓕᒐᓕᕆᔨᒃᑯᑦ  

ᑲᑐᔾᔨᖃᑎᒌᖏᑦ ᓄᓇᕗᒻᒥ ᐱᔪᓐᓇᐅᑎᖃᕈᓐᓇᕐᓗᑎᒃ ᐅᐊᔭᐅᑎᒃᑯᑦ ᓂᕈᐊᕈᓐᓇᕐᓂᕐᒧᑦ ᐊᒻᒪᓗ ᐅᐊᔭᐅᑎᒃᑯᑦ 

ᐱᒻᒪᕆᐅᔪᓄᑦ ᑲᑎᒪᓂᕐᒧᑦ. ᑕᑯᓂᐊᕐᓗᒍ ᓯᕗᓂᒃᓴᖅ ᖃᐅᔨᒪᔨᒻᒪᕆᐅᓂᕐᒧᑦ ᓴᖅᑭᑎᑦᑎᕙᓪᓕᐊᓂᕐᒧᑦ ᐱᓕᕆᐊᔅᓴᐃᑦ 

ᑲᒪᒋᔭᐅᓂᐊᖅᑐᑦ ᖃᕋᓴᐅᔭᒃᑯᑦ ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᓂᒃᑯᑦ. ᐃᑲᔪᖅᑎᒌᓐᓂᒃᑯᑦ ᐃᑲᔪᖅᓯᔩᑦ ᑲᑐᔾᔨᖃᑎᒌᖏᓐᓂᑦ, 

ᐃᑲᔪᖅᓯᔩᖑᖃᑎᒌᒃᑐᑦ ᑲᑐᔾᔨᖃᑎᒌᖏᑦ ᐱᔪᓐᓇᐅᑎᖃᓕᖅᑐᑦ ᖃᕋᓴᐅᔭᒃᑯᑦ ᑐᖅᑯᑦᑕᐅᓯᒪᔪᓂᒃ ᖃᐅᔨᒪᔨᒻᒪᕆᐅᓂᕐᒧᑦ 

ᓴᖅᑭᑎᑕᐅᔪᓂᒃ ᐱᓕᕆᐊᔅᓴᓄᑦ ᐊᒻᒪᓗ ᐃᓚᒋᔭᐅᔪᑦ ᐱᔪᓐᓇᐅᑎᖃᓕᖅᑐᑦ ᓯᕗᓪᓕᖅᐹᕆᔭᕗᑦ ᖃᕋᓴᐅᔭᒃᑯᑦ 

ᐃᓕᓐᓂᐊᕐᓂᖅ ᓂᐱᓕᐅᖅᓯᒪᔪᑦ ᐱᔨᑦᑎᕋᖅᑕᐅᓪᓗᑎᒃ ᐊᕐᓇᖕᓂᐊᖅᑕᐃᓕᒪᓂᕐᒧᑦ ᐱᔪᓐᓇᐅᑎᑦ 

ᐃᖅᑲᖅᑐᖅᑕᐅᓕᕆᓂᕐᒧᑦ ᐱᓕᕆᐊᔅᓴᓄᑦ. ᐊᖏᖅᓯᒪᙱᑦᑐᒍᑦ ᑭᒡᓕᖃᖅᑎᑕᐅᔪᖅ ᓴᖅᑭᓂᕐᒧᑦ ᓇᓗᓇᐃᒃᑯᑕᐃᑦ ᐸᐃᑉᐹᑦ 

ᐊᑭᓕᐅᑎᖏᓐᓂᒃ ᓄᑖᑦ ᐃᓚᒋᔭᐅᕙᓪᓕᐊᔪᓄᑦ ᒫᓐᓇᐅᔪᖅ ᐅᖃᕐᓂᖅ ᐱᒻᒪᕆᐅᔪᒃᑯᑦ ᐃᖏᕐᕋᕈᓐᓇᙱᓐᓂᖅ ᐱᔾᔪᑎᒋᓪᓗᒍ. 

ᐅᑭᐅᖅ ᐱᒋᐊᓕᓵᖅᑎᓪᓗᒍ ᐱᐊᓂᓚᐅᖅᑕᕗᑦ ᑐᑭᓯᐊᓇᑦᑎᐊᖅᑐᑦ ᖃᐅᔨᓴᖅᑕᐅᔪᑦ ᑎᑎᕋᕈᑎᔅᓴᐃᑦ ᐊᒻᒪᓗ 

ᐃᓚᒋᔭᐅᓂᐊᕐᓂᕐᒧᑦ ᓴᖅᑭᑎᑦᑎᕙᓪᓕᐊᓂᕐᒧᑦ. ᓄᓇᕗᑦ ᒪᓕᒐᓕᕆᓂᕐᒧᑦ ᐱᓕᕆᐊᔅᓴᖓ ᐃᓕᓐᓂᐊᖅᑎᖏᑦ ᒫᓐᓇᐅᔪᖅ 

ᑭᖑᓪᓕᖅᐹᖏᓐᓂ ᐃᓕᓐᓂᐊᕐᓂᖏᓐᓄᑦ, ᐊᖏᓂᖅᐹᒥᒃ ᐃᑲᔪᖅᑎ ᑎᑎᕋᕈᑎᔅᓴᓄᑦ ᐃᓕᓐᓂᐊᖅᑎᓂᑦ ᐊᒥᓲᓂᖅᐹᖑᔪᑦ 

2021-22−ᒥ. ᒪᓕᓪᓗᒋᑦ ᖃᐅᔨᓴᕈᑕᐅᔪᑦ, ᐊᓯᙳᖅᑎᑦᑎᓂᐊᖅᑐᒍᑦ ᐊᑐᐊᒐᓄᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᓄᑦ 

ᐊᒻᒪᓗ ᐸᕐᓇᐅᑎᔅᓴᓄᑦ ᐊᑐᐃᓐᓇᐅᔪᓐᓇᖅᑐᓄᑦ ᑎᑎᕋᖅᓯᒪᔪᓂᒃ ᑎᑎᕋᕈᑎᔅᓴᓄᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪᓗ 

ᑎᑎᕋᕈᑎᔅᓴᓕᐅᕐᓂᕐᒧᑦ ᐃᓕᓐᓂᐊᖅᑎᓄᑦ. ᑖᒃᑯᐊ ᐃᓕᓐᓂᐊᖅᑐᑦ ᓯᕗᓪᓕᖅᐹᖑᔪᑦ ᓄᓇᕗᒻᒥ ᐃᓚᒋᔭᐅᔪᑦ ᓄᑖᒥ 

CPLED ᐸᕐᓇᐅᑎᓄᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᓂᐊᕐᒧᑦ ᐃᓕᓐᓂᐊᕐᓂᖅ. 

ᖃᐅᔨᔭᐅᑎᓪᓗᒋᑦ ᒫᓐᓇᓵᖅ ᐋᖅᑭᒃᑕᐅᓯᒪᔪᓄᑦ, ᐃᓚᒋᔭᐅᔪᑦ ᐊᓪᓚᕝᕕᒃ ᑯᐱᒃᒥ ᐱᔪᓐᓇᐅᑎᑕᖃᓕᖅᑐᑦ ᐊᑕᖏᖅᓯᒪᔪᒃᑯᑦ 

ᐃᓚᒋᔭᐅᓂᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᐊᑐᕐᓗᒋᑦ ᓄᓇᓕᖃᖅᑐᖅ ᐃᖏᕐᕋᔪᓐᓇᕐᓂᒃᑯᑦ ᐊᖏᕈᑎᓄᑦ. 

ᐃᓚᒋᔭᐅᓐᓂᕈᕕᑦ ᑯᐱᒃ ᐊᓪᓚᕝᕕᐊᓄᑦ ᐊᒻᒪᓗ ᓚᐃᓴᖃᕈᕕᑦ ᓄᓇᕗᒻᒥ ᑲᓇᑕᒥᐅᑕᖅ ᒪᓕᒐᓕᕆᓂᕐᒧᑦ ᐅᖃᖅᑎᐅᓂᕐᒧᑦ, 

ᐊᓯᙳᕈᓐᓇᖅᑕᐃᑦ ᖃᓄᐃᓐᓂᕆᔭᕐᓄᑦ ᐃᓚᒋᔭᐅᓃᑦ ᐅᑭᐅᑕᒫᑦ ᓄᑖᙳᖅᑎᑦᑎᓂᕐᒧᑦ ᐱᕙᓪᓕᐊᑎᓪᓗᒋᑦ. ᓂᕆᐅᒃᑐᒍᑦ 



ᑕᒪᓐᓇ ᒪᓕᒃᑕᐅᔭᕆᐊᖃᖅᑐᖅ ᐊᓯᙳᕐᓂᖏᑦ ᐃᑲᔫᓯᐊᖃᕐᓗᑎᒃ ᑐᓴᖅᑕᐅᔭᕆᐊᖃᕐᓂᖓᓄᑦ ᐱᕈᖅᐸᓪᓕᐊᔪᒧᑦ 

ᐱᔭᐅᔭᕆᐊᖃᓪᓚᕆᒃᑯᖅ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᐅᐃᕖᑎᑐᑦ ᓄᓇᕗᒻᒥ.  

ᐅᖓᕙᕆᐊᖅᑎᑦᑎᓯᒪᔪᒍᑦ ᐊᑭᓕᔅᓴᐅᑎᓂᒃ ᐃᑲᔫᓯᐊᓂᒃ ᓇᓪᓕᐅᒃᑯᒫᑦ ᐃᑲᔪᖅᓯᔨᓄᑦ ᐱᔨᑦᑎᕋᕐᓗᒋᑦ ᑭᒃᑯᑐᐃᓐᓇᓄᑦ 

ᐱᔾᔪᑎᒋᓪᓗᒋᑦ ᐊᑭᓕᖅᑕᐅᙱᓐᓂᒃᑯᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᑦ ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐᑯᑦ 

ᐊᒻᒪᓗ ᑲᑐᔾᔨᖃᑎᒌᖑᔪᓄᑦ, ᑐᓴᖅᑕᐅᓗᑎᒃ ᐱᒻᒪᕆᐅᔪᑦ ᐊᔾᔨᒌᙱᑦᑐᑦ ᐊᑭᐅᓕᐅᑎᑦ ᐱᔪᓐᓇᐅᑎᑦ 

ᐃᖅᑲᖅᑐᐃᓕᕆᓂᕐᒧᑦ. ᑮᓇᐅᔭᓕᐅᕈᑕᐅᙱᑦᑐᒃᑯᑦ ᑯᐊᐳᕆᓴᓐᑯᑦ ᐊᒻᒪᓗ ᑲᑐᔾᔨᖃᑎᒋᖑᔪᑦ ᐱᒻᒪᕆᐅᔪᒃᑯᑦ 

ᑲᒪᒋᔭᖃᖅᑐᑦ ᓄᓇᕗᒻᒥ ᑭᓯᐊᓂ ᐊᑭᓕᐅᑎᔅᓴᖃᕈᓐᓇᙱᑦᑐᑦ ᐊᑭᓖᓂᐊᕐᓗᑎᒃ ᒪᓕᒐᓕᕆᓂᕐᒧᑦ ᐃᑲᔪᖅᓯᔨᒥᑦ 

ᐃᑲᔫᑎᒋᓂᐊᕐᓗᒋᑦ ᒪᓕᒐᔅᓴᓄᑦ, ᒪᓕᒃᑕᐅᔭᕆᐊᖃᖅᑐᓄᑦ ᑎᑎᕋᖅᓯᒪᔪᑦ, ᐊᒻᒪᓗ ᑮᓇᐅᔭᑦ ᐃᑲᔫᓯᐊᑦ ᑕᑕᑎᒐᔅᓴᑦ 

ᑐᒃᓯᕋᐅᑎᓄᑦ.  

ᓄᑖᖅ ᖃᕋᓴᐅᔭᒃᑯᑦ ᐱᓕᕆᐊᔅᓴᐃᑦ ᓴᖅᑭᑎᑕᐅᓯᒪᔪᑦ 2020−ᖑᑎᓪᓗᒍ ᐊᒻᒪᓗ ᒫᓐᓇᐅᔪᖅ ᒪᑐᐃᖓᔪᖅ ᖃᕋᓴᐅᔭᒃᑯᑦ 

ᐃᓚᒋᔭᐅᓂᕐᒧᑦ ᓄᑖᙳᖅᑎᑦᑎᓂᕐᒧᑦ ᐱᒋᐊᖅᑐᒍ ᑎᓯᐱᕆ 7. ᓇᓂᔪᓐᓇᖅᑕᑎᑦ ᐃᓚᒋᔭᐅᓂᕐᒧᑦ ᖃᐅᔨᒋᐊᕈᑎᑦ ᐊᒻᒪᓗ 

ᐃᑲᔪᖅᓯᔨᒨᑎᑕᐅᓂᕐᒧᑦ ᐱᔨᑦᑎᕋᐅᑎᑦ ᖃᕋᓴᐅᔭᒃᑯᑦ.   

ᓇᓗᓇᐃᒋᐊᕐᓗᒍ ᑲᔪᓯᓂᕗᑦ ᐱᔪᒪᔭᑦᑎᓐᓄᑦ ᓄᓇᓕᒋᔭᑦᑎᓐᓄᑦ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᓂᓯᓯᒪᔪᑦ ᑮᓇᐅᔭᑦ 

ᐃᑲᔫᓯᐊᓂᒃ ᓄᓇᕗᑦ ᑲᒪᑦᓯᐊᖅᑐᑦ ᐃᑲᔪᖅᑎᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓂᐅᕕᖅᑐᑎᒃ ᐊᒥᓱᑲᓪᓚᓂᒃ ᐱᖁᑎᓂᒃ 

ᓯᕗᓪᓕᒧᑦ ᐅᖂᑕᖅ ᑲᑐᔾᔨᖃᑎᒌᖏᑦ ᐊᖑᑎᑦ ᐊᓯᙳᖅᐸᓪᓕᐊᓂᖅ ᐃᒡᓗᓕᕆᓂᕐᒧᑦ ᒪᑐᐃᓚᐅᖅᑐᖅ ᐅᒃᑐᐱᕆ 

ᑭᖑᓂᐊᓂ.  

ᐱᔾᔪᑎᒋᓗᒋᑦ ᐊᐅᓚᑦᑎᔨᒻᒪᕆᐅᓂᕐᒧᑦ ᑲᑎᒪᔨᖏᑦ, ᖁᔭᓐᓇᒦᒋᐊᒃᑲᓐᓂᖅᑐᖓ ᐃᖅᑲᓇᐃᔭᖅᑎᓗᒃᑖᓄᑦ ᐊᒻᒪᓗ 

ᐊᑭᓕᖅᑕᐅᒐᑎᒃ ᐃᖅᑲᓇᐃᔭᖅᑎᓄᑦ. ᐊᑲᐅᓈᕐᓂᖅᐹᒥᑦ ᒥᙳᐃᖅᓯᖁᔨᕗᖓ ᐊᒻᒪᓗ ᓂᕆᐅᒃᐳᖓ ᓯᕗᓂᒧᑦ ᖃᑯᒍ 

ᑲᑎᒃᑲᓐᓂᖃᑎᒌᒃᑲᓐᓂᕐᓂᐊᕐᓗᑕ.  

ᐃᑉᐱᒋᑦᑎᐊᕐᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᖁᕕᓱᕝᕕᒻᒥ ᖁᕕᐊᓱᒋᑦᓯ,   

ᔮᓐ ᒪᒃᓖᓐ  

ᐊᖏᔪᖅᑳᖅ 

 


